
ব্যবহার করিতে হইবে। অনুরূপ কারণে কমল, দয়া, মল্ল, রাম প্রভৃতি শব্দকে যথাক্রমে কমলাকান্ত, দয়ানন্দ, মশারফ হোসেন, রামকিশোর প্রভৃতি নামের সমতুল্য বলিয়া মনে ।
উদাহরণ –‘চিত্তরঞ্জন নামের স্বাক্ষর একটি যুক্তাক্ষর (চ°ই) এবং এই যুক্তাক্ষরের প্রথম অক্ষর চ। কাজেই "চিত্তরঞ্জন’ নামের সাঙ্কেতিক চিহ্ন হইবে 'চ ৬১’ ।
৫ । কোন বিশেষ শ্রেণীর অন্তভূক্ত একখানি পুস্তকে গ্রন্থকারের নামের সঙ্কেত ব্যবহারকালে যদি দেখা যায় যে অপর কোন গ্রন্থকার লিখিত ঐ শ্রেণীর অন্তভূক্ত অন্য একখানি পুস্তকে ঐ সঙ্কেতটি ইতিপূর্বে ব্যবহার করা হইয়াছে তাহা হইলে বর্ণানুক্রমে উভয় গ্রন্থকারের নামের স্থানের বিষয় বিবেচনা করিতে হইবে এবং যে নামটির স্থান বর্ণানুক্রমে পরে হইবে, পূর্ববর্তী নিয়মানুসারে সে নামের যে সম্বেত হইবে সেই সম্বেতের পরে, oহইতে ৯ এই কয়টি সংখ্যার মধ্যে একটি অতিরিক্ত সংখ্যা যোগ করিতে হইবে ।
উদাহরণ –সতীশ নামের গ্রন্থকার সঙ্কেত স ১৭। ‘সতীশ চন্দ্র মিত্র প্রণীত একখানি ভারতবর্যের ইতিহাস সম্বন্ধীয় পুস্তকে এই সন্ধেত ব্যবহার করিবার পর সতীশ চন্দ্র মুখোপাধ্যায় প্রণীত ভারতবর্ষের ইতিহাস সম্বন্ধীয় অপর একখানি পুস্তকে গ্রন্থকার সঙ্কেত ব্যবহারের প্রয়োজন হইলে, শেষোক্ত নামের জন্য ( বর্ণানুক্রমে মুখোপাধ্যায় শব্দের স্থান মিত্র শব্দের পরে বলিয়া) ‘স ১৭ এই সঙ্কেত চিহ্নের পর '১' এই অতিরিক্ত সংখ্যাটি যোগ করিয়া,

		 এই পাতা শেষ সম্পাদিত হয়েছে ১৫:০৬টার সময়, ১৮ জুলাই ২০১৮ তারিখে।

